
Uunga siunnersuut: Piniarneq aallaaniarnerlu pillugit Inatsisartut inatsisaat
(Aalisarnermut Piniarnermullu Naalakkersuisoq)

Saqqummiussissut

Siullermeerinninneq

Naalakkersuisut sinnerlugit matumuuna piniarneq aallaaniarnerlu pillugit Inatsisartut
inatsisissaattut siunnersuut sagqummiutissavara. Kalaallit Nunaanni piniarneq aallaaniarnerlu
pillugit  Inatsisartut  inatsisaannik  paasiuminartumik,  ullutsinnut  naleqquttumik
atoruminartumillu pilersitsinissag, piniarnermut aallaaniarnermullu inatsimmi pingaarnertut
siunertaavoq.

Piniarneq aallaaniarnerlu  pillugit Inatsisartut inatsisaannik  atuuttumik  1999-imi
akuersissutiginegarsimasumik, kingornatigullu pingasoriarluni allanngortinnegarnikuusumik
2008-mi kingullermik pisumik, siunnersuut nutarterpog. Piniarneq aallaaniarnerlu Kalaallit
Nunaanni inuiagatigiinni pingaarutillit ilagaat, nunallu piniagassatigut pisuussutaanik
pissusissamisoortumik nungusaataanngitsumillu atuinissaq kiisalu aningaasagarnikkut
suliffissagartitsiniarnikkullu mianerisassat qularnaarumallugit maleruagassanik pegarnissarput
pingaartuuvog.

Piniagassat nungusaataanngitsumik tunngavegarluni atornegarnissaasa qulakkeernissaat
siunnersuummi matumani Naalakkersuisut siunertaraat. llaatigut kinguaassatta piniagassanik
naammattunik  pegarnissaat  ilaatigullu  tamakkiisumik isigisumik  piniarnermik
inuussutissarsiutip  ingerlatiinnarnegarnissaa  qulakkeerumallugu. Uumasut pisuussutit
naammaginartumik illersornegarnerisigut anguniakkat taakku taamaallaat
anguneqarsinnaapput.

Tamatuma saniatigut piniarneq aallaaniarnerlu pillugit maleruagassanik uniogqutitsisut, inuit
suliffeqarfiillu, nakkutilliinermik ogartussaasumit kingunegartitsiffiusinnaanerisa
ajornannginnerulersitsisussanik  periutsinik nutaanik arlagartunik  Kalaallit Nunaanni
aalisarnermik akuersissutinik nakkutilliisogarfiup pegalernissaa siunnersuutikkut siunertaavoq.
Nakkutilliinermik ogartussaasoq sunniuteqgarluartoq, illersornegarsinnaasumik pisuussutinik
atuineq pillugu takorluukkap piviusunngortinniarnerani attatiinnarniarneranilu
pingaarutilerujussuit  ilaattut  Naalakkersuisut isigaat. = Taamaammat  piniarnerup
aallaaniarnerullu  sunniutegarluartumik  nakkutilliiviginissaa  ingerlassinnaajumallugu,
nakkutilliinermik oqartussaasup sulinermini atorsinnaasanik nutaanik pegalersinnissaa

pingaarutegarpoq.

Taamaalilluni Inatsisissatut siunnersuut innuttaasut ogartussallu pillugit ullutsinnut
nalegquttunik paasiuminarnerusunillu maleruagassanik pilersitsinissamik kissaategarnertut
kiisalu piniarnermut aallaaniarnermullu inatsimmi atuuttumi amigaatit
pissusissamisuunngitsullu iluarsinegarnissaannik kissaategarnertut siunnersuut isiginegassaag.

Erseqqgissarneqassaaq piniarneq aallaaniarnerlu pillugit inatsimmi atuuttumi aalajangersakkat
amerlanersaat uani siunnersuummi allanngortinnagit ingerlateqgitaammata. Nutarterinissamik

aamma inatsimmik nalilersuinissamik aaqqissuinissamik kiisalu Inatsisartut inatsisaata
atagatigiinnerusup, Kalaallit Nunaanni piniarnermut aallaaniarnermullu pingaarnertut
toggammavinnik aalajangersaasut, qularnaarnissaanik siunertagarluni  siunnersuummi
aalajangersakkat nutaat piviusunngortinnegassapput.

Taamatut ogaaseqgarlunga siunnersuut Inatsisartuni ogallisiginegartussanngortippara.

Qujanarujussuadg.



